
Nd. 298. Frumvarp til laga [141. mál]
um breyting á lögum nr. 67 20. apríl 1971 um almannatryggingar.

(Lagt fyrir Alþingi á 99. löggjafarþingi 1977.)

1. gr.
1. gr. laganna orðist svo:
Almannatryggingar teljast samkvæmt lögum þessum:

a. Lífeyris- og slysatryggingar.
b. Sjúkratryggingar.

2. gr. laganna orðist svo:
Tryggingastofnun ríkisins annast lífeyris- og slysatryggingar, en sjúkratrygg-

ingar eru í höndum sjúkrasamlaga og Tryggingastofnunarinnar eftir því, sem nánar
er kveðið á um í lögum þessum. Sjúkrasamlög eru undir umsjón og yfirstjórn
Tryggingastofnunarinnar, en ríkisstjórnin Cheilbrigðis- og tryggingamálaráðuneytið)
hefur yfirumsjón með allri starfsemi hennar.

Hvor grein trygginganna, sbr. 1. gr., er sjálfstæð deild í Tryggingastofnuninni
og hefur þar sérstakan fjárhag. Hvorug deildanna ber ábyrgð á skuldbindingum
hinnar. Að öðru leyti er forstjóra heimilt, að fengnu samþykki tryggingaráðs og
ráðherra, að skipa starfsemi stofnunarinnar Í deildir eftir því, sem henta þykir.

2. gr.

3. gr.
7. gr. laganna falli niður.

4. gr.
Í fyrirsögn II. kafla laganna komi "Lífeyris- og slysatryggingar"

eyristryggingar" .
stað "Líf-

5. gr.
10. gr. laganna orðist svo:
Lífeyristryggingar taka til bóta samkvæmt 11.-19. gr., þ. e. ellilífeyris, örorku-

lífeyris, makahóta, barnalífeyris, mæðralauna, fæðingarstyrks, ekkjubóta og ekkju-
lífeyris. Bætur samkv. 22. gr. teljast sérstakar slysabætur.

6. gr.
Aftan við 3. málsgr. 14. gr. laganna bætist nýr málsliður, er orðist svo:
Þá er heimilt að greiða barnalífeyri vegna örorku eða fráfalls foreldris, sem

haft hefur óskerta starfsorku, er það tól, hér lögheimili, þótt skilyrðum 1. málsgr.
um lögheimilistíma sé ekki fullnægt.

7. gr.
Aftan við 4. málsgr. 18. gr. laganna hætist nýr málsliður, er orðist svo:
Þá er heimilt að greiða ekkjulífeyri, þótt skilyrðum 1. málsgr. um lögheim-

ilistíma sé ekki fullnægt, enda hafi hinn látni haft óskerta starfsorku, er hann
tók hér lögheimili.

8. gr.
Aftan við 19. gr. laganna bætist ný grein, er verði 20. gr. og orðist svo:
Sérstök slysatrygging samkvæmt 22. gr. tekur til slysa við vinnu, iðnnám, björg-

unarstörf og hvers konar íþróttaæfingar, íþróttasýningar og íþróttakeppni, enda sé
sá, sem fyrir slysi verður, tryggður samkv. ákvæðum 21. gr.

Maður telst vera við vinnu:

a. Þegar hann er á vinnustað, á þeim tíma, sem honum er ætlað að vera að
störfum, svo og í matar- og kaffitímum.

b. í sendiferðum í þágu atvinnurekstrar eða í nauðsynlegum ferðum til vinnu og
frá, enda sé aðeins um að ræða ferðir, sem farnar eru samdægurs milli vinnu-
staðar og heimilis eða matstaðar. Sama gildir um lengri ferðir af þessu tagi,
ef starfsmaður er á launum hjá vinnuveitanda í ferðinni.

Slys telst ekki verða við vinnu, ef það hlýst af athöfnum slasaða sjálfs, sem
ekki standa í neinu sambandi við vinnuna. Tryggingin tekur þó til allra slysa á
sjómanni, sem verða um borð í skipi hans, eða þegar hann ásamt skipinu er staddur
utan heimahafnar skips eða útgerðarstaðar.

Til slysa teljast sjúkdómar, er stafa af skaðleg um áhrifum efna, geislaorku eða
öðru hliðstæðu, sem ríkjandi eru í hæsta lagi fáeina daga og rekja verður til vinn-
unnar. Ákveða skal með reglugerð, að tilteknir atvinnusjúkdómar teljist bótaskyldir
samkvæmt 22. gr.

Þegar að höndum ber slys, sem ætla má, að veiti rétt til bóta samkvæmt 22. gr.,
skal atvinnurekandi, eða sá er gera vill kröfu til bóta, ef ekki er um launþegatrygg-
ingu að ræða, innan 6 mánaða senda Tryggingastofnun ríkisins tilkynningu um
slysið í þVÍ formi, er stofnunin skipar fyrir um.

Ef sá, sem átti að tilkynna slysið, hefur vanrækt það, skal það eigi vera því
til fyrirstöðu, að sá, sem fyrir slysi varð, eða eftirlátnir vandamenn hans, geti gert
kröfu til bóta, ef það er gert áður en ár er liðið, frá því að slysið bar að höndum.
Tryggingaráð getur þó ákveðið að greiða bætur þó að lengri tími líði, ef atvik eru
svo ljós, að drátturinn torveldar ekki gagnaöflun um atriði, er máli skipta.

9. gr.
Ný grein, er verði 21. gr. orðist svo:
Slysatryggðir, sbr. 20. og 22. gr., eru eftirtaldir menn:

a. Launþegar, sem starfa hér á landi, að undanskildum erlendum ríkisborgurum,
sem gegna embætti fyrir erlend ríki, og erlendu starfsliði slíkra embættismanna.
Starf um borð í íslensku skipi eða íslenskri flugvél jafngildir starfi hér á landi
samkvæmt þessum lið.

b. Nemendur við iðnnám samkvæmt iðnfræðslulögum.
e. Þeir, sem vinna að björgun manna úr lífsháska eða vörnum gegn yfirvofandi

meiri háttar tjóni á verðmætum.
d. Íþróttafólk, sem tekur þátt í skipulögðum íþróttaiðkun um á vegum íþrótta-

félaga eða skóla, hvort heldur æfingum, sýningum eða keppni og orðið er 15
ára. Með reglugerðarákvæði má ákvarða nánar gildissvið þessa ákvæðis.

Launþegi telst hver sá, sem tekur að sér vinnu gegn endurgjaldi án þess að
vera sjálfur atvinnurekandi í því sambandi, hvort sem um er að ræða tímakaup,
föst laun, aflahlut eða greiðslu fyrir ákvæðisvinnu.

Maki atvinnurekanda og börn hans yngri en 16 ára, teljast ekki launþegar
samkvæmt þessari grein.

Atvinnurekendum, sem starfa að eigin atvinnurekstri skuli tryggðar slysabætur,
nema tekið sé fram í skattframtali í byrjun árs, að tryggingar sé ekki óskað. Sama
gildir um maka atvinnurekenda í landbúnaði.

10. gr.
Ný grein, er verði 22. gr. orðist svo:
Ef slys, sem bótaskylt er samkvæmt 20. og 21. gr., veldur varanlegri örorku er

nemur a. m, k. 15%, en nær þó ekki 50%, skal greiða örorkubætur í einu lagi. Skal
bótafjárhæðin jafngilda örorkulífeyri samkvæmt 12. gr., greiddum í hlutfalli við
örorkuna, um tiltekið árabil í samræmi við reglur, er ráðuneytið setur að fengnum
tillögum tryggingaráðs.

Nú veldur slys dauða innan tveggja ára frá því, er það bar að höndum, og
skal þá greiða ekkju eða ekkli, sem var samvistum við hinn látna eða á framfæri
hans, bætur, kr. 27750 á mánuði í 8 ár frá dánardægri hins látna. Bætur þessar
falla ekki niður, þótt ekkja eða ekkill stofni til hjúskapar á ný. Andist ekkja eða
ekkill áður en slíkar bætur hafa verið greiddar að fullu, skulu eftirstöðvar þeirra
greiddar að jöfnu börnum hins látna eftir sömu reglum til loka tímabilsins, ef
á lífi eru, ella til dánarbús hans. Frá dánarbótum, sem greiddar eru samkvæmt
þessari málsgrein, ber að draga þær örorkubætur, er greiddar hafa verið fram í
tímann samkvæmt 1. máls gr.

11. gr.
Í stað 20. gr. laganna komi ný grein, er verði 23. gr. og orðist svo:
Með reglugerð skal ákveða árlegt framlag til að standast kostnað af bótum skv.

22. gr. vegna þeirra, sem getur í d-lið 21. gr. Greiðist það að hálfu af íþróttasam-
tökunum en að hálfu af ríkissjóði.

Að öðru leyti skulu útgjöld samkvæmt 22. gr. borin af atvinnurekendum. Önnur
útgjöld vegna þessa kafla skulu skiptast þannig, að ríkissjóður beri 83% og atvinnu-
rekendur 17%.

12. gr.
21. gr. laganna verði 24. gr. og orðist svo:
Fyrir lok maímánaðar ár hvert skal Tryggingastofnunin gera áætlun um út-

gjöld lífeyris- og slysatrygginga næsta almanaksár, að meðtöldu tillagi til varasjóðs,
allt að 2% af útgjöldum. Áætlun þessi skal send heilbrigðis- og tryggingamálaráðu-
neytinu til staðfestingar en ráðuneytið ákveður síðan framlög næsta árs samkvæmt
hinni staðfestu áætlun í samræmi við ákvæði 23. gr.

Nú verður veruleg breyting fyrir árslok á einhverjum þeim atriðum, sem miðað
var við, þegar grundvöllur fjárhagsáætlunar var lagður, og getur ráðherra þá
breytt framlögum í samræmi við þá breytingu.

Komi í ljós við reikningslok. að hið áætlaða framlag hvors aðila hefur orðið
of hátt, miðað við ákvæði 23. gr., skal áætlað framlag hlutaðeigandi fyrir næsta
ár við það miðað að leiðrétting náist.

13. gr.
t stað 22. gr. og 25. gr. laganna komi ný grein, er verði 25. gr. og orðist svo:
Framlag ríkissjóðs samkvæmt 23. gr. sbr. 24. gr., skal greitt Tryggingastofn-

uninni með jöfnum mánaðargreiðslum fyrir 10. hvers mánaðar.
Útgjöld samkvæmt 22. gr. vegna þeirra, sem tryggðir eru samkvæmt síðustu

málsgr. 21. gr., skulu borin með árlegum iðgjöldum, sem ráðherra ákveður. Fram-
lagi atvinnurekenda til lífeyris- og slysatrygginga samkvæmt 23. gr. skal að öðru
leyti jafnað niður á þá, sem hafa í þjónustu sinni launþega, sbr. 21. gr., með ið-
gjaldi, reiknuðu sem hundraðshluti af greiddum launum. Nær gjaldskylda til allra
tegunda launa eða þóknana fyrir starf, hverju uafni sem nefnast, hvort sem greitt
er í peningum eða á annan hátt. Sé greitt í hlunnindum, skal meta þau til peninga
eftir sömu reglum og gilda um launaskatt. Hundraðshluti iðgjalds skal ákveðinn
fyrir eitt ár í senn.

14. gr.
27.-36. gr. laganna falli niður.

15. gr.
Í h-lið 43. gr. laganna bætist nýr málsliður, er orðist svo:
Sama gildir um sjúkraflutning með sjúkrabíl fyrst eftir slys, þótt ekki komi

til sjúkrahúsvistar, svo og um flutning slasaðs manns með skipi, þegar öðrum
farartækjum verður ekki við komið.

16. gr.
Aftan við 44. gr. laganna bætist ný málsgrein, er orðist svo:
Nú brotna eða laskast tennur við vinnuslys. sbr. 2. málsgr, 20. gr., og skal þá

greiða að fullu samkvæmt gjaldskrá, er tryggingaráð setur með hliðsjón af samn-
ingi þeim, sem nefndur er í 1. málsgr., viðgerð á heilum tönnum eða vel viðgerðum.
Greiðslu fyrir samskonar viðgerðir á lélegum tönnum má takmarka við kostnað,
sem ætla má, að orðið hefði, ef þær hefðu verið heilbrigðar.

17. gr.
1. málsgr. 45. gr. laganna orði st svo:
Sjúkra samlag greiðir sjúkradagpeninga, ef samlagsmaður. sem orðinn er 15 ára

og ekki nýtur elli-né örorkulífeyris, verður algerlega óvinnufær, enda leggi hann
niður vinnu og kaup hans og aðrar vinnutekjur falli niður.

4. málsgr. 45. gr. orðist svo:
Dagpeningar eru kr. 1195 á dag fyrir einstakling og kr. 257 fyrir hvert barn á

framfæri, þar með talin börn utan heimilis, sem umsækjandi sannanlega greiðir
með samkvæmt meðlagsúrskurði eða skilnaðarleyfisbréfi. Ekki skal þó telja með
barn er sjálft nýtur dagpeninga á sama tíma.

6. málsgr. 45. gr. falli niður.

18. gr.
Í a-lið 2. málsgr. 51. gr. laganna komi ,,22. gr." í stað "a-lið 35. greinar". Þá

falli niður d-liður 2. málsgr. ð l. gr., svo og 4. málsgr. sömu greinar.

19. gr.
Í 1. málsgr. 56. gr. laganna komi .Bætur samkvæmt II. kafla, aðrar en fæðingar-

styrkur", í stað "Bætur samkvæmt II. og III. kafla, aðrar en fæðingarstyrkur og
lífeyrir samkvæmt IV. kafla". t 2. málsgr. sömu greinar falli niður orðin "slysa-
lífeyrir og".

20. gr.
59. gr. laganna falli niður.

21. gr.
65. gr. laganna orðist svo:
Iðgjöld samkvæmt 25. gr. skal skattstjóri leggja á með tekju- og eignaskatti og

færa þau á skattskrá, sbr. 39. gr. laga nr. 68 1971, og skulu ákvæði 40.-43. gr.
þeirra laga gilda um iðgjöld eftir því, sem við á.

Gjalddagar iðgjalda skulu ákveðnir í reglugerð.

22. gr.
66. gr. laganna falli niður.

23. gr.
1. málsgr. 67. gr. laganna orðist svo:
Iðgjöld til lífeyris- og slysatrygginga skulu innheimt af innheimtumönnum

ríkissjóðs og sveitarsjóða eða sérstökum innheimtustofnunum. Ákvæði laga nr.
68 1971, þar á meðal um dráttarvexti og lögtaksrétt, gilda um innheimtu iðgjalda,
svo og um innheimtu framlags sveitarfélaga til sjúkrasamlaga.

24. gr.
71. gr. laganna falli niður.

25. gr.
1. málsgr. 72. gr. laganna orðist svo:
Tekjur varasjóðs lífeyris- og slysatrygginga eru vextir af höfuðstólnum og tillag

samkvæmt 1. málsgr. 24. gr. Heimilt er að veita lán úr varasjóðnum til sveitarfélaga
eða annarra aðila, sem sveitarstjórn gengur í ábyrgð fyrir, til að koma upp elli-
heimilum, sjúkrahúsum eða öryrkjastofnunum gegn öruggum tryggingum. Fé, sem
ekki þarf að nota til daglegs reksturs trygginganna, skal að öðru leyti ávaxta í
ríkisskuldabréfum, bankavaxtabréfum eða í lánum, sem tryggð eru með ríkisábyrgð
eða annarri öruggri tryggingu.

26. gr.
77. gr. laganna falli niður.

27. gr.
Lög þessi öðlast gildi 1. janúar 1979. Skulu ákvæði þeirra gilda um lífeyris-

greiðslur og dagpeninga fyrir tímabil eftir gildistöku þeirra, þótt greiðslur eigi rót
sína að rekja til slyss eða sjúkdóms fyrir árslok 1978.

Ákvæði til bráðabirgða.

Við gildistöku laga þessara skulu varasjóður slysatrygginga, höfuðstólsandvirði
slysalífeyris og annað fé slysatrygginga renna til varasjóðs lífeyris- og slysatrygg-
inga. Úr þeim sjóði skal síðan inna af hendi eingreiðslur og greiðslur sjúkra-
hjálpar vegna bótaskyldra slysa, sem orðið hafa fyrir árslok 1978, svo og lífeyris-
og dagpeninga vegna tímabils fyrir árslok 1978.

Athugasemdir við lagafrumvarp þetta.

Með bréfi, dags. 27. október 1975, skipaði heilbrigðis- og tryggingamálaráðherra
nefnd til að endurskoða lög um almannatryggingar. Í nefndina voru skipaðir eftir-
taldir menn:

Jón Abraham Ólafsson, sakadómnri, samkvæmt tilnefningu Framsóknarflokks-
ins, Kjartan Jóhannsson, verkfræðingur, samkvæmt tilnefningu Alþýðuflokks, Ragn-
hildur Helgadóttir, alþingism., samkvæmt tilnefningu Sjálfstæðisflokksins, Steinunn
Finnbogadóttir. ljósm , samkvæmt tilnefningu Samtaka frjálslyndra, Vilborg Harðar-
dóttir, ritstjóri, samkvæmt tilnefningu Alþýðubandalagsins, Oddur Olafsson, al-
þingmaður, Sigurður Ingimundarson, forstjóri. Sigurgeir Sigurðsson, bæjarstjóri og
Gunnar .L Möller, hrl., og var hann jafnframt skipaður formaður nefndarinnar.

1 forföllum Kjartans Jóhannssonar hefir Bragi Guðmundsson, læknir tekið sæti
hans. Var Bragi við lokaafgreiðslu málsins. Vilborg Harðardóttir lét af störfum í
nefndinni sökum hrottfllltnings.GnðrÚn Helgadóttir, deildarstjóri val' af hálfu AI-
þýðuhandalagsins tilnefnd í stað Vilborgar. rétt fyrir lokaafgreiðslu frumvarpsins.
Bæði Bragi og Guðrún gera fyrirvara um samþykki sitt á frumvarpinu .

.Tón Ingimarsson, skrifstofustjóri, hefur verið ritari nefndarinnar en henni til
'lðstoðar voru tilnefndir þeir Guðjón Hansen, tryggingafræðingur og Þorsteinn
Magnússon, viðskiptafræðingur.

í upphafi nefndarstarfsins kom fram, að með bréfi dags. 24. jan. 1975, hafði
heilhrigðis- og tryggingamálaráðuneytið falið Guðjóni Hansen að vinna að athugun
á tilteknum þáttum löggjafar um almannatryggingar og skyld málefni, og væri
það fyrst og fremst verkefni nefndarinnar að fjalla um þá þætti eftir því, sem
athugun þessari miðaði áfram.

Sameining fjölskyldubóta og tekjuskattsívilnunar vegna barna var lögfest, áður
en nefndin var skipuð. Hefur nefndin því ekki fjallað um þann þátt, en greinar-
gerð Guðjóns um þetta efni er dagsett 12. mars 1975.

Fyrsta verkefni nefndarinnar hefur verið að fjalla um sameiningu slysatrygg-
inga og annarra greina almannatrygginga, sbr. greinargerð og tillögur Guðjóns frá
16. október 1975. Hefur hún sent eftirtöldum aðilum tillögur þessar til umsagnar:

Alþýðusambandi Islands, Bandalagi háskólamanna, Bandalagi starfsmanna ríkis
og bæja, Farmanna- og fiskimannasambandi Íslands, Vinnuveitendasambandi Ís-
lands, Vinnumálasambandi samvinnufélaganna, Stéttar sambandi bænda og Sambandi
íslenskra sveitarfélaga.

Svör hafa borist frá Bandalagi háskólamanna, Vinnuveitendasambandi íslands,
Vinnumálasambandi samvinnufélaganna og Stéttar sambandi bænda. Í öllum svör-
unum er tekið undir þá meginstefnu, sem í tillögunum felst og horfir til einföld-
unar í framkvæmd almannatrygginga.

Af hálfu nefndarinnar hefur verið rætt við fjármálaráðuneytið, hagstofustjóra.
ríkisskattstjóra og Þjóðhagsstofnun um einstök atriði tillagnanna.

Nefndin er sammála um að með tilliti til þróunar lífeyris- og sjúkratrygginga
almannatrygginga sé tímabært að þessar greinar taki að miklu leyti við verkefni
slysatrygginga, meðferð slysamála einfölduð til muna og slysatryggingadeild Trygg-
ingastofnunar ríkisíns lögð niður sem sjálfstæð deild. Er nú svo komið, að starfsemi
slysatrygginganna er að verulegu leyti í því fólgin að greiða bætur, sem ella mundu
vera veittar samkvæmt öðrum ákvæðum laganna.

Vegna fjölmargra breytinga, sem gerðar hafa verið á núgildandi lögum um al-
mannatryggingar, nr. 67 1971, og þar sem ætlunin er að taka allar greinar trygging-
anna til endurskoðunar, væri æskilegast, að unnt væri að leggja fram frumvarp til
nýrra almannatryggingalaga á grundvelli heildarendurskoðunar gildandi laga. Á
hinn bóginn fjallar nú önnur nefnd um framtíðarkerfi lífeyristrygginga, þ. e. heildar-
kerfi almannatrygginga og lífeyrissjóða, og enn fremur er ljóst, að með breytingum
á slysatryggingunum verður þörf aðlögunar á öðrum sviðum, sem óhjákvæmilega
krefst nokkurs tíma. Til þess að nú þegar komi glögglega fram, hverra ráðstafana
verður þörf í þessu efni, hefur nefndin tekið þann kost að setja tillögur sínar fram
í formi meðfylgjandi frumvarps til laga um breytingu á lögum nr. 67 1971. Jafn-
framt bendir hún á nauðsyn þess, að almannatryggingalögin verði sem fyrst gefin
út í heild, þar sem lagasetning þessi er orðin mjög óaðgengileg sökum tíðra breyt-
inga, leiðrétta þarf tilvitnanir í lagagreinar o. fl.

Helstu breytingar, sem lagt er til með frumvarpinu að gerðar verði á gildandi
löggjöf, eru eftirfarandi:
1. Slysatryggingar verði lagðar niður að mestu sem sjálfstæð grein almannatrygg-

inga. Sem sérstakar slysabætur teljist aðeins tvær tegundir bóta, þ. e. bætur
vegna örorku frá 15% til 50% samkvæmt 34. gr. almannatryggingalaga og 8
ára bætur til ekkju eða ekkils samkvæmt a-lið 35. gr. Bætur þessar verði á
vegum lífeyristrygginga, er hér eftir verði nefndar lífeyris- og slysatryggingar.

2. Lífeyristryggingar greiði þær bætur sem réttur er til samkvæmt II. kafla almanna-
tryggingalaga, enda þótt bóta greiðsla eigi rót sína að rekja til vinnuslyss.

3. Sjúkrahjálp vegna vinnuslysa verði greidd af sjúkratryggingum eftir þeim ákvæð-
um, sem um síðarnefndu tryggingarnar gilda. Breyting þessi veitir tilefni til
nokkurra breytinga á bótaákvæðum sjúkratryggingakafla laganna.

4. Sjúkratryggingar greiða sömu dagpeninga í veikinda- og slysaforföllum. Jafn-
framt hækki sjúkradagpeningar til jafns við núverandi slysadagpeninga. dag-
peningar greiðist óskertir, meðan á sjúkrahúsvist stendur, og breytt verði ákvæð-
um um greiðslu dagpeninga til unglinga.

5. Núgildandi trygging ökumanna bifreiða falli niður, en Í staðinn verði slysa-
trygging ökumanns fyrir tiltekinni fjárhæð við örorku og dauða innifalin í
ábyrgðartryggingu bifreiða.

6. Í stað núverandi vikugjalda atvinnurekenda, annars vegar til lífeyristrygginga
og hins vegar til slysatrygginga, komi eitt sameiginlegt gjald, reiknað sem
hundraðshluti af heildarlaunagreiðslum á árinu. Flokkun eftir áhættu falli
niður, og sjóðmyndun slysatrygginga hverfi úr sögunni (að undanskildu fram-
lagi til varasjóðs í samræmi við núgildandi ákvæði um varasjóð lífeyristrygg-
inga).

7. Endurkröfuréttur almannatrygginga samkvæmt 59. gr. laganna falli niður. Er
hér bæði um að ræða endurkröfur slysatrygginga og sjúkratrygginga.
I tillögum þessum felst, að bætur greiddar í einu lagi samkvæmt 35. gr., sbr.

d- og e-lið 1. málsgr. og 2. málsgr. þeirrar greinar, falla niður. Virðist eðlilegt, að
ákvæði kjarasamninga um dánarbætur vegna slysa verði endurskoðuð með tilliti til
þessa, en slík ákvæði eru nú almennt í kjarasamningum. Þurfa samningsaðilar að
sjálfsögðu svigrúm til að koma á slíkum breytingum, er komið gætu til framkvæmda
samtímis gildistöku nýrra laga.

I öðru lagi er þörf breytingar á 71. gr. umferðarlaga. Miðað við núgildandi
bótafjárhæðir almannatrygginga getur 3 millj. kr. trygging ökumanns við 100%
örorku eða dauða talist hæfileg þannig, að enginn ökumaður, sem rétt ætti til bóta
hjá lífeyris- og sjúkratryggingum, teldist lakar tryggður en hann er samkvæmt
núgildandi reglum, en mikill fjöldi ökumanna yrði betur tryggður en áður.

Í þriðja lagi er þörf athugunar á áhrifum þess á iðgjöld af ábyrgðartryggingu
bifreiða, að endurkröfuréttur almannatrygginga fellur niður.

Til glöggvunar á þeirri tilfærslu og öðrum breytingum, sem samþykkt frum-
varpsins mundi hafa í för með sér, skulu teknar eftirfarandi tölur um greiddar
bætur slysatrygginga árin 1974 og 1975.

A. Bætur, sem teldust áfram til slysabóta:
a. 8 ára dánarbætur .
b. Eingreiðslur örorkubóta .

B. Tilfærsla til lífeyristrygginga:
a. Örorkulífeyrir .
b. Barnalífeyrir .
c. Ekkjulífeyrir .

C. Tilfærsla til sjúkratrygginga:
a. Dagpeningar .
b. Sjúkrakostnaður .

D. Bótagreiðslur, er féllu niður:
a. Kaup og aflahlut ur .
b. Dánarbætur til foreldra .
c. Lágmarksbætur og aðrar eingreiðslur .

1974
þús. kr.

25009
21868

8778
29660
2962

52515
16565

4864
5450
187

1975
þús. kr.

34901
18076

10492
39691
3946

67752
22060

5796
10834

900

Samtals 167858 214448

Í framangreindum tölum eru innifaldar bætur vegna ökumanna bifreiða. Að
öðru leyti sýnir yfirlit þetta i grófum dráttum, hvað gerast mundi við samþykkt
frumvarpsins, en athygli skal vakin á því, að tilfærsla hefði á sumum sviðum í för
með sér breytt bótaákvæði. Þannig mundu útgjöld til dagpeninga vegna slysa lækka
vegna þess, að biðtími er lengri hjá sjúkratryggingum en slysatryggingum.

Aukningu útgjalda til sjúkradagpeninga vegna hækkunar fjárhæða til jafns við
slysadagpeninga og afnáms skerðingar við sjúkrahúsvist má lauslega áætla 90
millj. kr. árið 1974 og 115 millj. kr. árið 1975. Af samanburði við yfirlitið hér að
framan má þvi draga þá ályktun, að í heild verði launþegar að teljast betur tryggðir
en áður vegna veikinda og slysa, ef frumvarpið verður samþykkt. Þrátt fyrir þetta

mundu framlög til trygginganna í heild ekki hækka við samþykkt frumvarpsins,
og er þá miðað við aðstæður eins og þær hafa verið undanfarin ár, með verulegum
framlögum til sjóða slysatrygginga.

Nefndin hefur leitað álits Þjóðhagsstofnunar á, hverri breytingu mætti gera ráð
fyrir á iðgjöldum vegna hins breytta Ijárhagsgrundvallar, sem í frumvarpinu felst.
Telur stofnunin afar lauslega áætlun benda til þess, að núverandi slysatrygginga-
gjöld atvinnurekenda (án ökumannstryggingar) nemi um 0.4% af launafúlgunni á
því ári, sem gjaldið er lagt á, en 0.50-0.55% af launafjárhæð ársins á undan, ef
miðað er við árin 1975-1977.

Þjóðhagsstofnun telur sennilegt, að slysatryggingaiðgjöld af sjómönnum nemi
nú um 1.3% af aflahlut og öðrum launum sjómanna, en í iðnaði muni iðgjöld nema
0.35% og 0.1 % í verslun og viðskiptum. Hér yrði því um verulega röskun að ræða
frá núgildandi álagníngarreglum, ef tekið yrði upp eitt hlutfall af launum, 0.40~0.45%
fyrir allar atvinnugreinar (miðar Þjóðhagsstofnun þá við álagningu, er væri sam-
einuð launaskatti. en gjaldið yrði 0.50-0.55%, ef miðað væri við launafjárhæðir
ársins á undan, sbr. framanritað). Þegar litið er á heildar tillögur nefndarinnar um
sameiningu iðgjalda til lífeyris- og slysatrygginga, getur þó vart talist vera um stór-
fellda röskun að ræða. Af tölum Þjóðhagsstofnunar má draga þá ályktun, að nú
nemi samanlögð iðgjöld af sjómönnum um 2.1 % af launagreiðslum, í iðnaði nemi
þau um 1.6% og um 1.3% í verslun og viðskiptum, en í staðinn kæmi heildariðgjald,
er næmi um 1.8% af launagreiðslum (miðað við launafúlgu ársins, en um 2.3%,
ef miðað væri við launafúlgu undanfarandi árs).

Í niðurfellingu áhættuflokkunar og talningar vinnuvikna í lífeyris- og slysa-
tryggingum felst að sjálfsögðu mikill vinnusparnaður. A það skal þó bent, að eftir
sem áður á sér stað talning vinnuvikna í atvinnuleysistryggingum. Er sennilegt, að
skattayfirvöldum verði það kappsmál, að þeim grundvelli verði einnig breytt. Gjald-
árið 1976 lögðu skattstjórar slysatryggingagjald á 20923 aðila, lífeyristryggingagjald
á 1432,1 og atvinnuleysistryggingagjald it 8400.

Athugasemdir við einstakar greinar.
Um 1. gr.

Samkvæmt frumvarpinu verða greinar almannatrygginga aðeins tvær, sbr. al-
mennar athugasemdir hér að framan.

Um 2. gr.
Breytingar þær, sem i greininni felast, eru í samræmi við ákvæði 1. gr.

Um 3. gr.
Gert er ráð fyrir, að skipting fyrirtækja í áhættuflokka falli niður, en iðgjöld

vegna sérstakra slysabóta ákveðin með sama hætti og iðgjöld til lífeyristrygginga.

Um 4. gr.
Greinin þarfnast ekki skýringa.

Um 5. gr.
t greininni felst sú efnisbreyting, að ákvæði um sérstakar slysabætur eru felld

inn í ll. kafla laganna.

Um 6. gr.
Samkvæmt 1. málsgr. 14. gr. laganna er þriggja úra lögheimilistími barns eða

annars hvors foreldra skilyrði fyrir rétti til barnalífeyris, en ekki hefur verið litið
svo á, að slíks biðtíma sé krafist í slysatryggingum. Rýmkun sú, sem hér er gerð
tillaga um, er einnig til samræmis við ákvæði a-liðar 1. málsgr. 12. gr.

Um 7. gr.
Hér er um að ræða ákvæði hliðstætt 6. gr. hér að framan.

Um 8. gr.
Fyrstu tvær málsgreinarnar eru efnislega samhljóða 27. gr. laganna með þeirri

breytingu, að stjórnun aflvéla og ökutækja er felld niður.
Í 3. málsgr. er tekin upp 1. málsgr. 28. gr. laganna mjög stytt. Virðist hinna

ítarlegu núgildandi ákvæða ekki þörf, sbr. m. a. ákvæði 26. gr. laga nr. 23 1952,
um öryggisráðstafanir á vinnustöðum. Þá er kveðið á um 6 mánaða tilkynningar-
frest í því skyni, að ekki verði mikið um óþarfar tilkynningar, meðan óljóst er,
hvort varanlegt orkutap verður af völdum slyss. Með hliðsjón af hinum almennu
samningsbundnu slysatryggingum launþega, ofangreindum ákvæðum laga nr. 23 1952
o. fl. er vart ástæða til að óttast að nauðsynleg gögn um slys verði ekki að öllum
jafnaði tiltæk að slíkum fresti liðnum.

Síðasta málsgreinin er samhljóða 2. málsgr. 28. gr. laganna.

Um 9. gr.
Í 1.-3. málsgr. eru tekin upp ákvæði 29. gr. laganna með þeim breytingum,

að c- og d-Iið 1. málsgr, og 4. málsgr. þeirrar greinar er sleppt og að f-liður (d í
frv.) er gerður skýrari en var og aldursmarki breytt í 15 ár, sbr. 17. gr. frv. Svo
virðist sem ekki sé ával1t fullt samræmi milli ákvæða 29. gr. núgildandi laga og
framkvæmdar álagningar tryggingagjalda á erlenda verktaka. Lausleg athugun bendir
ekki til, að þörf sé breyttra lagaákvæða í þessu sambandi.

Í síðustu málsgreininni eru ákvæði 30. gr. laganna tekin upp að hluta þannig,
að trygging samkvæmt þessari málsgrein einskorðast við þá, sem starfa að eigin
atvinnurekstri ásamt mökum atvinnurekenda í landbúnaði. Niðurfelling þessa ákvæðis
mundi einfalda framkvæmd til muna, og getur því verið ástæða til að kanna nánar
afstöðu bænda og annarra þeirra, sem sjálfstæða starfsemi stunda, til slíkrar breyt-
ingar.

Um 10. gr.
Í greininni er kveðið á um sérstakar slysabætur. sem lagt er til, að haldist

áfram þ. e. bætur vegna 15%-50% orkutaps og fráfalls maka. Ef orkutap er 75%
eða meira, greiðist örorkulífeyrir samkvæmt 12. gr. laganna, en breyta þarf reglum
um örorku styrk með tilliti til slysa, er valda 50%-75% örorku. Fjárhæð 8 ára
slysabóta er tilgreind í samræmi við gildandi bótafjárhæðir Í árslok H176. Að öðru
leyti skírskotast til almennra athugasemda hér að framan.

Um 11. gr.
Hér er lagt til, að atvinnurekendur standi undir útgjöldum til hinna sérstöku

slysabóta (að frádregnum iðgjaldatekjum vegna tryggingar samkvæmt síðustu málsgr.
II gr. hér að framan) ásamt tilteknum hundraðshluta af öðrum útgjöldum sam-
kvæmt II. kafla (14% samkvæmt núgildandi lögum). Má hugsa sér tvær aðferðir
við ákvörðun þessa hundraðshluta, annars vegar þá, að samanlögð framlög at-
vinnurekenda til lífeyris- og slysatrvgginga haldist óbreytt frá því, sem þau mundu
verða, miðað við reynslu undanfarinna ára og hins vegar, að bætt verði við nú-
verandi framlag til lífeyristrygginga þeim útgjöldum, sem færast frá slysatrygg-
ingum til lífeyris- og siúkratryzglnga. Það lllundi ekki hafa teljandi áhrif á niður-
stöðu, hvor þessara ~1ðferða yrði notuð.

Um 12. gr.
Sjá 21. gr. laganna. Vegna undirbúninas fjárlagafrumvarps er fjárlagaáætlunar

jafnan krafist af Tryggingastofnuninni Í maímánuði, og er 1. málsgr. breytt til sam-
ræmis við það.

Um 13. gr.
Hugmyndin um atvinnurekendagjald, reiknað sem hundraðshluti af launagreiðsl-

um, er ekki ný, og af hálfu fjármálaráðuneytisins hefur verið lögð áhersla á þessa
breytingu með tilliti til þeirrar einföldunar, er hún hefði í för með sér fyrir skatta-
yfirvöld og launagreiðendur. Í umsögn Vinnuveitendasambands íslands og Vinnu-
málasambands samvinnufélaganna, sem áður er getið, er gerður fyrirvari um þetta
atriði.

Um efni greinarinnar skírskotast að öðru leyti til almennra athugasemda hér að
framan.

Um 14. gr.
Sjá almennar athugasemdir.

Um 15. gr.
Athugun á meiriháttar slysamálum hjá Tryggingastofnun ríkisins hefur leitt í

ljós, að það er tannlæknakostnaður og sjúkraflutningar, sem einkum geta haft í
för með sér teljandi mun á greiðslum fyrir sjúkrahjálp eftir því, hvort fylgt er
reglum slysatrygginga eða sjúkratrygginga, sbr. 32. og 43. gr. laganna. Rýmkun sú,
sem bér er gerð tillaga um, tekur jafnt til vinnuslysa sem annarra slysa.

Um 16. gr.
Sjá athugasemdir við 15. gr.

Um 17. gr.
Hinar tilgreindu fjárhæðir dagpeninga eru í samræmi við fjárhæðir slysadag-

peninga í árslok 1976. í gildandi lögum er ekkert neðra aldursmark að því er varðar
rétt til slvsadagpeninga, en 17 ára aldursmark um rétt til sjúkradagpeninga. Sam-
kvæmt tillögunum verður hætt að gera greinarmun á slysa- og sjúkradagpeningum
o~ varð nefndin sammála um að setia 15 ára aldursmark fyrir hvorttveggja rétt-
inum. Um breytingar, sem í greininni felast, skírskotast að öðru leyti til almennra
athugasemda hér að framan. Þörf er nánari athugunar á reglum um greiðslu dag-
peninga til unglinga innan 17 ára með tilliti til skólagöngu og sumarvinnu.

Um 18. gr.
Athygli skal vakin á áhrifum þeim, sem afnám slysadagpeninga hefur á dag-

peningarétt elli- og ekkjulífeyrisbega. Að öðru leyti þarfnast greinin ekki skýringa.

Um 19. gr.
Greinin þarfnast ekki skýringa.

Um 20. gr.
Breytingar á slysatryggingum þurfa ekki að hafa í för með sér afnám endur-

kr-öfuréttar almannatrygginga samkvæmt 50. gr. laganna. ÞÓ skal á það bent að af
hú Ifu Iif'evristrvgsdnaa hefur endurkröfurétti ekki verið beitt. Á hinn bóginn hlvtur
endurkröfuréttur skyldutrygginga af þessu hJai að teljast vafasamur með tilliti þess
kostnaðar. sem hann veldur í framkvæmd. Þá sýnir reynsla, að framkvæmd siúkra-
sarnlaaa i þessu efni hefur verið mjög mismunandi og innheimta el' í mörgum
! ilvik um afar seinvirk.

Um 21. gr.
Með breyttum álaaninzagrundvellí og niðurfellingu á slysatryggingu ökumanna

verður öll álagning iðgialda samkvæmt 65. gr. laganna í höndum skattstjóra og
fn1mkvæmd stórum einfaldari.

Um 22. gr.
Með breytingunum samkvæmt 21. gr. hér að framan hafa efnisatriði 66. gr. lag-

anna verið flutt í 65. gr.

Um 23. gr.
Breytingar eru í samræmi við breytt ákvæði 65. gr. laganna sbr. athugasemdir

við 21. gr. hér að framan.

Um 24. gr.
Greinin þarfnast ekki skýringa.

Um 25. gr.
Þar sem gert er ráð fyrir í frv. að hinar sérstöku slysabætur verði á vegum

lífeyrisdeildar, er hér gert ráð fyrir sameiginlegum varasjóði.
Að öðru leyti þarfnast greinin ekki skýringa.

Um 26. gr.
Niðurfelling 77. gr. laganna er eðlileg afleiðing af þeirri höfuðbreytingu, sem

gert er ráð fyrir í frumvarpinu, og raunar einnig með tilliti til þróunar í kjara-
málum undanfarna áratugi, þar sem launþegar almennt hafa öðlast rétt til launa
um lengri eða skemmri tíma í veikinda- og slysaforföllum.

Um 27. gr.
Greinin þarfnast ekki skýringa.

Um ákvæði til bráðabirgða.
Nefndin ræddi mismunandi leiðir í sambandi við ráðstöfun fjár slysatrygginga,

er horfið yrði frá sjóðamyndunarkerfi. Varð niðurstaða sú, að tillögugerð um ráð-
stöfun fjárins til þess að leysa tiltekin verkefni gæti tæpast talist vera í verkahring
nefndarinnar.

